
BØN FØR MESSA 
 
Herre! Eg er komen inn i dette heilage huset ditt og vil høyra det 
som du talar til meg, du Gud Fader, skaparen min, du Herre 
Jesus, Frelsaren min, du Heilage Ande, trøystaren min i liv og 
død. Herre! Lat no opp hjarta mitt med din Heilage Ande, så eg 
kan læra av ordet ditt å syrgja over syndene mine, tru på Jesus i 
liv og død, og betra meg kvar dag i ein heilag livnad. Høyr og 
bønhøyr meg ved Jesus Kristus! Amen. 
 

                                                                     Altarbok for Den norske kyrkja,1920 
 
 
 
 
 
 
 
 
 
 
 
 
NATTVERDDELTAKING 
Me arbeider og bed om at den alvorlege splittinga mellom kyrkjene må 
bli overvunnen, slik Herren Jesus bed om: "…at dei alle må vera eitt" 
(Joh 17,21). Vår kyrkje praktiserer eukaristisk gjestevenskap for gjestar 
som er døypte og trur på realpresensen.  
 
Alle er velkomne fram for å bli velsigna. 

Kyrkjelydssvar med notar eller feit skrift.  (X) tyder at kyrkjelyden står. 
 
 
INNLEIING 

 
Velsigna vere ditt rike, Fader, Son og Heilagande, no og alltid og 
i all æve! Amen 

 
INNTOG MED INTROITUS (X) 

INNGANGSORD (X) 
 

I namnet åt Faderen  og Sonen og Heilaganden.  

  
 
SYNDSVEDKJENNING (X) 

a) Heilage Gud, himmelske Fader, sjå i nåde til meg 
arme, syndige menneske, som har såra deg med 
tankar ord og gjerningar og kjenner den vonde 
hugen i hjarta mitt. For Jesu Kristi skuld, ha tol med 
meg. Tilgjev meg alle syndene mine, og gjev at eg 
må ottast og elska einaste deg. Amen.  
 

b) Eg sannar for Gud, den Allmektige, og for dykk alle, 
at eg har synda mykje i tankar, ord, gjerningar og 
forsømingar, ved mi skuld. Difor bed eg den sæle 
Maria møy, alle englar og heilage og dykk alle: Bed 
for meg til Herren, vår Gud.  

c) Frå djupet ropar eg til deg, Herre! 
Herre, høyr mi røyst! Vend øyra til og høyr når eg 
tryglar og bed.  

Dersom du vil gøyma på syndeskuld, Herre, kven kan 
då verta ståande? Men hjå deg er tilgjeving, difor må 
me ottast deg.  

Ver meg nådig, Gud, i din truskap, stryk ut mine brot i 
di store miskunn. For mine brot kjenner eg og mi 
synd er alltid for meg. Gjer meg rein og fri frå skuld 
og reinsa meg for mi synd for Jesu skuld!  

 
 
TRISHAGION (X) 
 
Omkved 
 

 
 
Omkved mellom kvart vers 

KOLLEKTBØN (X) 
 Herren vere med dykk.   

               

            Lat oss alle be.  ....frå æva til æva.  

            
 
 

ORD-LITURGIEN 
 
GAMALTESTAMENTLEG LEKTIE  
       .... Så lyder Herrens ord. Gud vere lova. 
        
GRADUALE ELLER HYMNE 
 
EPISTEL 
       .... Så lyder Herrens ord. Gud vere lova. 
 
TRACTUS (X) 

 
 
EVANGELIUM (X) 
 Herren vere med dykk. Og med di ånd. 
 Dette heilage evangeliet står skrive hjå evangelisten ...  

Kyrkjelyden teiknar seg med krossteiknet på panne, munn og bryst:   

 
 

 Så lyder det heilage evangeliet.  

             
 
PREIKE 
 
TRUVEDKJENNING (X) 
Celebranten introduserer truvedkjenninga. Kyrkjelyden bøyer seg ved 
inkarnasjonsorda "... Han vart ikjøta … 

KYRKJA SI FORBØN (X)   

NATTVERD-LITURGIEN 
 
FREDSHELSING (X) 
 …Herrens fred vere med dykk alltid.  

Og med di ånd. 
 
 Helsa kvarandre med eit teikn på fred! 
 
Alle gir dei som står nærast, eit teikn på̊ fred, t.d. eit handtrykk, idet ein 
seier ”Kristi fred”.  
 
OFFERTORIUM 
Offertoriesalmen vert sungen medan pengeofferet vert samla inn. 
Kyrkjelyden reiser seg når brød og vin vert bore fram.  

Velsigna vere du, Herre, all skapnings Gud. Av din rikdom 
har me teke imot det brødet me ber fram til deg, ei frukt 
av jorda og av mannsens arbeid, som for oss vert livsens 
brød.  
Velsigna vere Gud i all æva. 

Velsigna vere du, Herre, all skapnings Gud. Av din rikdom 
har me teke imot den vinen me ber fram til deg, ei frukt av 
vintreet og av mannsens arbeid, som for oss vert 
frelseskalken.  
Velsigna vere Gud i all æva. 

Kom, Heilagande, og velsigna desse gåvene som me har 
gjort i stand på det heilage altaret.    

Offertoriesalmen held fram medan gåvene vert tilrøykte. 

  
Brør og systrer, lat oss be om at Gud, den allmektige, må̊ 
sjå̊ i nåde til oss og gåvene våre.  
Til lov og ære for namnet sitt og til frelse for heile 
verda.  

Herre Gud, himmelske Fader, di er jorda og det som fyller 
henne. Av ditt eige gjev me deg att. Tak imot oss og 
gåvene våre for Jesu Kristi skuld.  
Amen. 

EUKARISTIBØN (X) 
 Herren vere med dykk.  

Og med di ånd. 
 

         Lyft dykkar hjarto.   

    
 
        Lat oss takka Herren vår Gud.  

    
 
    I sanning verdig og rett er det..... og tilbedande syngja: 

SANCTUS (X) 

 
 
Ja, sanneleg, heilag er du, Herre vår Gud. Alle velgjerningane 
dine forkynner kor vis du er og kor god imot oss.  

Av støv forma du mennesket i ditt bilete og sette oss i det sæle 
paradiset. Då me synda mot boda dine, gav du oss ikkje over i 
dødens vald, men i di miskunn kom du alle menneske til hjelp. 
Med Abraham skipa du di pakt, og ved profetane oppseda du 
oss i vona om frelse.  

Då tida var fullkomen, let du ljos gå opp for oss som sat i mørker 
og dødsskugge: Du sende oss din einborne Son, vår Herre og 
Frelsar, Jesus Kristus. Han vart ikjøta av Heilaganden og av 
Maria møy og vart menneske. For dei fattige forkynte han frelse, 
for fangane fridom, for dei sorgfulle glede. For å fullføra ditt 
frelsesverk, gav han seg sjølv som løysepenge for alle.  

Frå krossen steig han ned i dødsriket og stod opp att tredje 
dagen. Han fór opp til himmelen og sette seg ved di høgre hand, 
og som den fyrste gåva til sine eigne sende han frå deg, Fader, 
Barnekårsanden.  

I den natta han gav seg sjølv til liv for verda, synte han oss 
vegen til frelse. Han tok eit brød, takka deg, braut det, gav 
læresveinane og sa: Tak dette og ét det. Dette er min lekam som 
vert gjeven for dykk.  

Likeeins tok han kalken etter måltidet, takka, gav dei og sa:  

Drikk alle av han. Denne kalken er den nye pakt i mitt blod, som 
vert utrent for dykk og for dei mange til forlating for syndene. Så 
ofte som de drikk av han, så gjer det til minne om meg.  

Stort er mysteriet i vår tru. 
 

 

Heilage Gud og Fader, til minne om Son din si liding, hans 
oppstode frå dei døde, hans himmelfart til di høgre hand, og i 
von om hans atterkome i herlegdom, ber me fram for deg desse 
gåvene dine, dette brødet og denne kalken, med takk for alt og i 
bøn for alle.  
 
Herre, du som elskar menneska … 

Ved han og med han og i han, skal du, Gud, allmektige Fader, i 
eining med Heilaganden, ha all ære og herlegdom, frå æva til 
æva. 

FADER VÅR (X) 

 
 
 
 

 Brødet som me bryt, gjev oss del i Kristi lekam. 

AGNUS DEI (X) 
  

 

Sjå der Guds lam som ber all verdsens synder. Sæle er 
dei som er kalla til bryllaups hjå Lammet.  
 
Herre, eg er ikkje verdig at du går inn under mitt tak, 
men sei berre eitt ord, så vert sjela mi lækt.  

ALTERGANG/KOMMUNION 
Kommunikantane svarer før dei tek imot nattverden:  Amen  

TAKKEKOLLEKT FOR NATTVERDEN (X) 
            .... for Son din, Jesu Kristi, vår Herres skuld. Amen. 
 
VELSIGNING (X) 
            Herren vere med dykk. Og med di ånd.   
   

Når biskopen velsignar: 
       B:  Herren vere med dykk. Og med di ånd. 
       B: Velsigna vere Herrens namn. Frå no og til æveleg tid. 
       B: Vår hjelp er i Herrens namn. Han som skapte himmelen  
           og jorda. 

Velsigninga 

 
 

Dersom det vert nytta kyrkjeklokker, ringjer det no tre gongar tre slag.  

 

UTSENDING (X)    
            Messa er til ende. Gå i fred.  
 

 

 

UTTOG MED HYMNE (X) 

VER HELSA, MARIA 
 

Ver helsa, Maria, full av nåde,  
Herren er med deg, 
velsigna er du mellom kvinner,  
og velsigna er ditt livs frukt, Jesus.  
Heilage Maria, Guds mor,  
be for oss syndarar,  
no og i vår dødstime.  
Amen. 
 
 
 
 
 
BØN ETTER MESSA 
 

Herre! Eg takkar deg for du har lært meg  
kva du vil eg skal gjera.  
Hjelp meg no, min Gud,  
ved din Heilage Ande  
for Jesu Kristi skuld,  
at eg må gøyma ordet ditt  
i eit reint hjarta, styrkjast ved det i trua,  
betrast i ein heilag livnad  
og ha trøyst av det i liv og død.  
Amen i Jesu namn. 
                                                                                     Altarbok for Den norske kyrkja,1920 

